
Thau pashaila sa Mashbabiar

Thau tu Ihmazawan antu tataal a Mashbabiar maqga Lit-puun a kawash
tu isisua ianan sa kilhnaqualh a thau, numa Thau a kazakazash mugay ianan
sa “Mashtatun” antu zain “Mashbabiar”, numa mita Thau a Tungkariri
Lus’an a kazakazash imuhala wa lhuan amihala “Mashtatun”, numawan
“Mashbabiar’” muqaiza sa shaila.

inkahiwan Thau ya matlhagan, apasain sa fatu makarunu sa pazay.

numa kain apu’apaw sa mathuaw maqitan tmazan a luskin, numa maga
taturtur ianan sa mashashu a luskin, isisua tatata wa taun ya matlhagan,
numa apu’apaw sa antu tataal a luskin, lamathuaw maqitan a tmazan,
numawan Thau a mashbabiar tu mita Thau a antu tataal a kazakazash.

pungkawakawash a pitu furaz a minrikus a tanlhuan, kataunan a
binanau’az amiasuun mutant Lhkashnawanan Daduu a taun kmalawa sa izai
a mashtatun, numa binanau’az amakarihaz mashbabiar, maqa kain pishfazaq
sa muribush a thau amushugishiza, numawan mingqgaraiza pakadaudauk

minushaiza.

Isa Zintun a Wazaqan, mashbabiar tu ita Thau mashashu a kazakazash
a shaila, numa mani kilhnaqualh a thau amarigaz mathuaw tmara sa
mimparaw.

maga apiagitan sa Mashbabiar puil dai numa palhituz sa Thau a
kazakazash, tu kahiwan Thau kazakazash shumpazaw a minkalangkan ianan
araiza shduu minfazaq sa Mashbabiar a nauriza lhupilhupishan numa
pinalalawa tugatugash a Shinshii amunai pinfazaqg sa thau a Mashbabiar a
nauriza lhupilhupishan, itia ladadu sa parhaway amunai matudahip,
sharagian munai sa thau mathuaw ladadu, kanuniza parhaway ianan sa
lakarishkish minfazag a shnaw, numawan tugatugash a Shinshii mathuaw
ma’alah’a sa shnaw.

Thau a mashtatun ianan sa latusha wa athan, tata ya kazakazash sa
aparu zain sa Thau “Mashtatun”, numa tata sa pashaila zain sa Thau
“Mashbabiar”, latusha wa athan az’az mathuaw magqitan sa Thau a

kazakazash, numawan apalhituz mani ita.

